
GOUVÈNÈ CUOMO BAY DETAY SOU APLIKASYON LALWA AVÈK SEVERITE KONT CHOFÈ K AP VOYE TÈKS 

PANDAN Y AP KONDI PANDAN SEZON LETE A NAN BUFFALO 

Plis Ranfòsman Ap gen Ladan Deplwaman Espesyal Veyikil Lapolis ki pa Make pou Jwenn Chofè ki 

Distrè yo 

Apeprè $1 Milyon Dola Pral Finanse Gwo Ogmantasyon Ranfòsman Lapolis Eta a pou Asire Sekirite sou 

Wout yo, Sansibilizasyon Piblik Toupatou nan Eta a 

 

Jodi a, Gouvènè Andrew M. Cuomo te bay detay sou ranfòsman lalwa avèk severite pandan sezon lete a 

Lapolis Eta New York pral fè kont chofè ki distrè yo nan Buffalo. Efè sa a k ap koute apeprè $1 milyon 

dola, ki te kòmanse apre wikenn fèt 4 jiyè a, pral gen ladan plis ranfòsman ak patwouy, sitou nan 

operasyon avèk lapolis sekrè avèk SUV Lapolis Eta a ki pa make pou jwenn chofè ki distri yo. Nouvo 

kanpay sa a pran avantaj sou de gwo efò Gouvènè a te kòmanse bonè ane sa a pou aplike lalwa avèk 

severite kont chofè ki distrè yo – pou ogmante sanksyon pou moun k ap kondi epi ki distrè ant twa ak 

senk pwen sou yon lisans chofè epi pou siyen pwojè-lwa li pou ogmante peryòd sispansyon ak anilasyon 

lisans kont jèn chofè ak nouvo chofè ki distrè pandan y ap kondi machin. 

 

Gouvènè Cuomo di konsa, “Voye tèks pandan w ap kondi se yon pratik danjere nou p ap tolere sou wout 

ak otowout New York. Amelyorasyon ranfòsman lwa nou yo pral asire Eta New York rete yon kote ki 

pwoteje pou chofè yo pandan sezon lete sa a ak apre. Pa gen eskiz pou yon moun distrè pandan l ap 

kondi, epi avèk plis ranfòsman lalwa k ap fèt avèk veyikil lapolis ki pa make, Nouyòkè yo kapab asire 

Lapolis Eta ap siveye wout la, menmsi lòt chofè yo p ap fè sa.” 

 

Senatè Timothy Kennedy di konsa, “Lè nou ranfòse sanksyon yo pou chofè ki pi pa gen eksperyans nan 

New York, nou pran yon mezi enpòtan pou fè wout yo vin gen plis sekirite toupatou nan Eta New York. 

Nouvo lwa sa yo voye yon mesaj enpòtan ba chofè adolesan yo: kite zye ou sou wout la ak lwen telefòn 

ou. Mwen fyè pou sipòte pwojè-lwa sa a epi mwen bat bravo pou Gouvènè Cuomo pou efò li kontinye 

ap fè pou pa kite chofè ki distrè yon fason danjere yo pran lavi yon lòt jèn moun.” 

 

Manm Asanble Sean Ryan di konsa, “Moun k ap voye tèks pandan y ap kondi deja lakòz anpil ak yon 

pakèt trajedi toupatou nan Eta New York ak nan nasyon an. Nou gen chans pou gen yon Gouvènè ki 

konprann gwo kriz voye tèks pandan moun ap kondi bezwen yon serye. Manm Asanble ak Sena a te fyè 

pou kanpe avèk Gouvènè a pou vote pwojè-lwa k ap kenbe wout yo an plis sekirite epi k ap ede elimine 

trajedi ki pa nesesè akòz neglijans moun k ap voye tèks pandan y ap kondi.” 

 

Kelly Cline, yon manman nan West Seneca, New York, ki te pèdi pitit gason li nan yon aksidan paske 

chofè a t ap voye tèks pandan li t ap kondi, te fè yon sèl avèk Gouvènè a nan konferans pou laprès jodi a.  

 

Li di konsa, “Nou tout t ap batay di pou lwa Kont Moun k ap Voye Tèks Pandan Y ap Kondi, epi mwen 

kontan anpil paske Gouvènè a kontinye amelyore lwa a ak ranfòse li. N ap sove lavi moun.”  

 

Operasyon sa a ap pote yon ogmantasyon enpòtan nan operasyon ranfòsman avèk lapolis sekrè sou 

wout ak otowout yo toupatou nan eta a. Operasyon patwouy avèk lapolis sekrè te efikas sitou nan 

idantifye ka moun k ap voye tèks pandan y ap kondi epi ba yo kontravansyon pou sa, epi patwouy lapolis 

anplis ki pa make sa yo ap gen yon enpak enpòtan sou plis ranfòsman règleman veyikil ak sikilasyon 

machin toupatou nan eta a. Lapolis Eta a pral itilize veyikil pou Ranfòsman Sikilasyon avèk Idantite Sekrè 

(CITE) nan operasyon an pou yo kapab idantifye pi fasilman chofè k ap voye tèks pandan y ap kondi. 

Veyikil CITE yo deziyen sitou sou platfòm ki pi wo pase platfòm mwayen, pou pèmèt ofisye lapolis yo gen 

plis mwayen pou wè nan lòt veyikil yo epi pou jwenn moun ki nan pwosesis pou voye mesaj nan tèks. 

Flòt veyikil CITE Lapolis Eta a pa make epi yo vini nan plizyè koulè pou asire yo melanje nan sikilasyon 

machin yo sou wout la. Yo ekipe tou avèk limyè ijans kache ki gen gwo entansite. 

 

Kòmandan Teren Sipè-Entandan Adjwen Lapolis Eta, Patricia Groeber, di konsa, “Twoup nou yo deyò sou 

wout yo chak jou pou wè anvan danje ki genyen lè chofè yo ap voye tèks pandan y ap kondi. Priyorite 

prensipal nou se kenbe chofè yo ak pyeton yo an sekirite sou wout New York yo, epi veyikil sa yo ap yon 

zouti efikas pou ranfòse lalwa nan idantifye chofè k ap itilize aparèy manyèl yo ilegalman pandan y ap 

kondi.” 

 

Nan Eta New York, yon aksidan sou senk se yon rezilta moun ki distrè pandan y ap kondi. Ane pase, te 

gen plis pase 30.000 kontravansyon lapolis te bay nan Eta New York pou moun ki t ap voye tèks pandan 

yo t ap kondi - yon ogmantasyon 234% parapò avèk ane 2011. An konparezon, te gen mwens pase 

44.000 arestasyon DWI/DWAI nan Eta New York nan ane 2012, sa ki reprezante yon diminisyon 4% 

parapò avèk ane 2011. Danje ki genyen nan voye tèks pandan moun yo ap kondi devlope sèlman lè 

pratik la vin komen. Objektif operasyon sa a sou ranfòsman avèk lapolis sekrè a ap voye yon mesaj serye 

ba chofè yo toupatou nan Eta New York pou fè yo konnen kondi ak itilize yon aparèy manyèl pa fèt 

anmenmtan. 

 

Finansman an ap sòti nan re-dirije resous ki la deja ak nan kont byen yo sezi. 

 

Prezidan Komite Lejislatif AAA, John Corlett, di konsa, “Gouvènè Cuomo rekonèt nòmalman voye tèks 

pandan moun ap kondi se yon epidemi sou wout yo toupatou nan Eta New York ak nan nasyon an. Li se 

yon chanpyon devwe pou nouvo lwa ak efò ranfòsman pou pa kite moun distrè pandan y ap kondi. 

Angajman li pou $1 milyon dola pou amelyore operasyon ranfòsman lalwa ak kanpay sansibilizasyon 

piblik pral ede jwenn move chofè yo epi simaye pawòl la konsènan danje ki genyen lè yon moun ap voye 

tèks pandan l ap kondi. Sa ap voye yon mesaj ba tout chofè yo pou yo depoze telefòn yo epi pou yo kite 

zye yo sou wout la. Nou bat bravo pou devouman Gouvènè a nan zafè enpòtan sa a pou fè otowout ak 

wout New York yo gen plis sekirite pou chofè nou yo.” 

 

Nan ane 2012, ofisyèl ranfòsman lwa leta ak lwa lokal te bay kontravansyon kont 216.706 moun antou 

poutèt yo te itilize yon telefòn selilè pandan yo t ap kondi, epi pou ane 2013 (apati 1ye jen) yon total 

69.970 moun te pran kontravansyon poutèt yo te itilize yon telefòn selilè dèyè volan an. Men yon 

repatisyon chif sa yo pou chak konte: 

 

KONTE 2012 2013 
 

KONTE 2012 2013 

ALBANY 3.773 933 
 

NIAGARA 1.561 516 

ALLEGANY 163 73 
 

ONEIDA 1.450 615 

BRONX 12.413 3.603 
 

ONONDAGA 3.176 1.090 

BROOME 1.164 352 
 

ONTARIO 609 279 

CATTARAUGUS 589 137 
 

ORANGE 4.319 1.167 

CAYUGA 354 190 
 

ORLEANS 144 72 

CHAUTAUQUA 1.065 547 
 

OSWEGO 436 254 

CHEMUNG 687 186 
 

OTSEGO 515 170 

CHENANGO 257 136 
 

PUTNAM 816 250 

CLINTON 468 177 
 

QUEENS 33.904 11.676 

COLUMBIA 530 190 
 

RENSSELAER 1.031 299 

CORTLAND 506 198 
 

RICHMOND 5.333 2.027 

DELAWARE 123 43 
 

ROCKLAND 2.162 707 

DUTCHESS 2.504 716 
 

SARATOGA 1.944 592 

ERIE 7.055 1.989 
 

SCHENECTADY 845 311 

ESSEX 178 66 
 

SCHOHARIE 127 107 

FRANKLIN 284 101 
 

SCHUYLER 66 37 

FULTON 278 85 
 

SENECA 224 115 

GENESEE 586 151 
 

ST LAWRENCE 1.515 339 

GREENE 219 101 
 

STEUBEN 725 682 

HAMILTON nov 4 
 

SUFFOLK 8.324 2.842 

HERKIMER 336 130 
 

SULLIVAN 744 327 

JEFFERSON 682 334 
 

TIOGA 299 77 

KINGS 42.815 12.979 
 

TOMPKINS 739 243 

LEWIS 147 74 
 

ULSTER 2.653 796 

LIVINGSTON 453 119 
 

WARREN 637 110 

MADISON 716 208 
 

WASHINGTON 296 68 

MONROE 4.200 1.116 
 

WAYNE 533 169 

MONTGOMERY 433 174 
 

WESTCHESTER 8.737 2.386 

NASSAU 7.619 2.781 
 

WYOMING 172 35 

NEW YORK 42.005 13.705 
 

YATES 60 14 

    

TOTAL ANYÈL $216.706 69.970 

